Күз – береке

     Күз. Аспанды сұр бұлт қаптап тұр. Жапырақтар сарғайып жердің бетін сары шымылдығымен бүркеген сияқты. Сұңқылдап ұшқан бір топ құс жылы жаққа бет алды. Олардың соңынан тыраулаған тырналар легі де керуенді жалғастырып, әнін салып барады .  Күн салқындай бастады. Тұп-тұнық су беті жай ғана баяу желмен толқып жатыр. Күздің келгенін сезген  жан-жануарлар да қысқы дайындыққа кірісті. Күзгі егінін орып, астығын қамбасына жинай бастаған халқымыз биылғы күздің берекелі  сыйлығына  дән риза. Жаздың жаңбырлы келуі – астықтың мол болуына септігін тигізді. Алтын дәнді астығымен танымал қазақ халқының мерейі осы жылы одан да жоғарылай түскен секілді. Жеміс-жидектің, әсіресе «картоптың жылы» болды дейді үлкендер. «Күз – береке, ырыстың басы» деген халық сөзі тегіннен тегін айтылмаған болар. 

